








Amaikagarren gizaldian beko erriberan, etxe be-
rri erromanikoa, euskaldun batek eraiki zuan, Gar-
zia IV Naparroa'ko erregeak. Emendik 17 kilome-
trora zeukan Naparroa’ko erregeak bere jauregi ta
egontokia; Naxera'n ain zuzen. San Millan’go le-
kaidetxea ondoan zegoen. Beko etxe berri oneri
buruz, asieratik ipui bat zabaldu zan. Nunbait
Garzia IV’ak, San Millan’en ezurrak, Naxera'n
zeukan beste lekaidetxera eraman nai zituan, bere
ondoan izatearren. Baifian zeramazkin idi-gurdia,
erriberara jetxita, andik etzan geiago aurreratzen.
Egifialak eginta, ez omen zan ibiltzen. Fgun or-
tan, 1053’garren urtean, erregerekin iru gotzai
zeuden; Santxo Irufia’koa, Gomesano Naxera'koa
ta Garzia Araba’koa. Erregeak au ikusita, beko erri-
beran lekaidetxea egitea erabaki zuan.

Dakiguna da, Garzia IV Naparroa'ko erregeak,
asiera eman ziola. Santxo IX’aren garaian bukatu
zuten, 1067 garren urtean.

Lekaidetxe berria iriki zuten egun aundian, jai
berexiak egin zituzten. Jai oietara Silos’ko Santo
Domingo, Arlanza’ko San Sisebuto ta Kardefias'’ko
San Garzia etorri zitzaizkien. Egun ortarako erre-
geak, San Millan’en marfilezko kutxa arrigarria
eta Amabirjifiaren irudia, zillarrez estalia ekarri
zien; irudi au 1809’garren urtean franzesak ostu
zieten.

1090’garren urtean, San Felizes’en ezurrak, gu-
re lekaidetxera ekarri zituzten. Erromaniko eliza
bota ondorean, berria egiten asi ziran, 1504’ga-
rren urtean, eta 1540’garrenean bukatu zuten. Le-
kaidetxe ontako gaifierako lan guztiak XVIII gi-
zaldian amaitu zituzten. Sakristia, ordea, liburute-
gia ta klaustroa, 1575 garrenean; elizitzaldietako

kulpitoa ta jangelako alkitegia XVI gizaldian. Mar-
go-lauki ederrak, etxearen aurrea ta erregearen
malladia, XVII gizaldian. 1809’garren urtean, Na-
poleon’en gudariak lapurtu ala guztia lapurtu zu-
ten. 1835’garren urtean, betiko emendik benedita-
rrak joan zitzaizkigun.

1866-1868 tarte ortan, prantziskotarrak bizitze-
ra etorri ziran. Jose Antonio Uriarte, Luis Luzia-
no Bonaparte printzearen laguntzailleak eta pran-
tziskotar idazle bikaifiak, 1867’ garren urtean, ber-
tan, illabete asko igaro zituan.

1878 garren urtean Agustin'dar lekaideak datoz,
gaur arte irauten dutenak. 1908’garren urtean be-
ren Batzar Nagusia ementxe egin zuten.

Lekaidetxe oneri arrazoiarekin, Errioxa’ko Es-
koriala esaten diote. Etxe onek luzean eta zabalean
ikaragarrizko neurri ederrak ditu. Gaifiera barre-
nean bitxi ikusgarriak, beste ifiun ikusten ez dira-
nak. Orregatik esan dezakegu etxe osoa Museo be-
rexi bat degula.

Artearen aldetik, San Millan’en dauden gauza
ederren artean, danetan nagusi marfillezko erreli-
kien kutxatillak dira. Emengo marfillezko kutxati-
lla zarrena, San Millan’ena, Blausius aita abadeak
aginduta egin zan: 24 zatitan, santuaren bizitza
agertzen dute. Napoleon’en gudariak, kutxatillaren
urrea ta zillarra kendu ondoren, marfillezko zatiak
etzituzten eraman. 1813’garren urtean lekaideak
berriz osorik 18 zati bildu zituzten. Beste zati ba-
tzuek Leningrado, Berlin, Florenzia, New York’en
daude; zati bat Bilbao'n, 1927 garren urtean sal-
du omen zan. Alemania’ko marfilen antza ba dute,
baifian ba dituzte bertako artisten aztarnak, ere.
Bizitasun aundia dute ta arrotz-kutsua gaifiera.

San Felizes'en kutxatilla amabigarren gizaldikoa
da. Ba zituan zortzi zati. Orain bost ezagutzen di-
ra; lan emen daude. Ikusi ezkero ezin dira aztu,
batez ere Azken Aparia ta Jesusek Jerusalen’en
Erramu-egunean egiten duan sarrera, benetan zo-
ragarriak.

Lendabiziko etxearen garaikorik gauza gutxi gel-
ditzen da. Bataio-pontea, borobilla, oso ederra. Eli-
zako ezkilla, 1269’garren urtean egifia, sendoa ta
dofiu sakona duana, "bonba” izenekoa. Oso polita,
Andra Mari bat eseria, aurra belaunetan daukala,
gotikoa.

Eliza oso aundia, luzea ta zabala degu. Iru eliz-
barne ditu, ta erdiko sapaia, izarren antzera arri
landuzkoa. Abeak eta sapaia oso bikaifiak ditu.
1504-1540 bitarte ortan egin zuten.

Aldare nagusi aundiak, erdian San Millan zaldi
gaifiean agertzen digu margoz Juan Rizik 1677
garren urtean egifa.

Itzaldietako kulpitua XVI gizaldikoa, Araoz’ko
Andres’ena da.

San Agustin’en aldarean, Salazar gotzaiaren iru-
dia dago 1683 garaikoa. Onek eman zituan ikus-
ten ditugun burni sare zoragarriak.

Sakristia 1575’garren urtean egifia ta 1693 ga-
rrenean apaindua dago. Len lekaiden-kapitulo bil-
tokia zan; gero oso ondo apaindua; maiak Luis
XV’aren garaikoak, kobrezko margoak, irudiak
errenazimientokoak, Amabirgin barroko ederrena-
tako bat.

Sakristiaren ondoan Gurutzearen aldarea dago.
Zurezko gurutzea oso ona da. Uste dute, Naxera’ko
borrokan, il zitan gudarien alde, otoitz egiteko
zala. Lekaidetxe barrenean ba daude arkupezko bi

ibiltoki itxi. Bat elizibilaldietarako 1549-1557
tarte ortan Juan Rodi, Solarte, Ovieta’k egifia; sa-
paieko irudiak; sarrerako atea zillar-antzera lan-
dua. Ibiltoki ontan ba daude Bizkaiko Jaunen illo-
biak, 1124’garren urtekoak. Goiko ibiltokia berriz,
1571 garren urtean egifia da. Ba daude arkupezko
beste bi ibiltoki-itsiak, San Agustin eta “kalonjen”
izenekoak.

Erregearen malladia, benetan ederra ikustekoa
da; amazazpi garren gizaldikoa. Lekaidetxe au-
rrean, San Millan’en irudia dago eta pillare zora-
garriak eta armarri galanta, amazazpi garren gi-
zaldikoa. Etxe aurreko orma lodiak eta enparantza,
emezortzi garren gizaldikoak dira, 1697-1753 tar-
te ortan egifiak. Lekaidetxe dana, San Asensio’ko
arri landuz egifia dago.

Lekaidetxe ontan daukaten liburutegi zarra, one-
netakoa da. Liburutegiko gela ederra, 1665’ garren
urtean egin zuten. 1855°garren urtea arte, erdi
aroaren asierako liburu zar Espaifiia’ko oberenak,
an zeuzkaten; liburu zarrenetakoak ugari, zortzi-
garren gizalditik asita amalaugarrena arte, baita
interesgarrienak ere, ”Glosas Emilianenses” izene-
koa, 992’garren urtean idatzia, amaseigarren gizal-
dian Eskorial’era eraman zuten.

Orain dauden lekaideak, lengo liburu zarrak bil-
tzen saiatu dira. Gaur amar milla dauzkate; baita
aspaldiko idazkiak, 400 inguru; liburuak eta doku-
mentoak. Larruzko dokumentorik zarrena, bedera-
tzigarren gizaldikoa da, Garzia Santxez’ek eta bere
amak, Buengas’ko Parpalinas lurrak San Millan’i
opa zizkiotenak.

Eusebio Hervas gizon zuzenak merezi du emen
aipatzea. Berari esker, dokumento asko, 943’ga-

rren urtetik asita 1707 garrena arte, zortzi doku-
mento zar, baita lekaiden liburu ugari bildu dira.

Etxe aundi ontan bizitutako bi gizon ospetsu ta
jakintsu izendatu bearrak dauzkagu.

Lenengo, Salazar gotzaia, 1615°garren urtean
Bafios del Rio Tobia izeneko errian jaioa, Jerez'en
irakasle izana, gero San Millan’en abadea. ”Ma-
ria'ren alkarte” izeneko monastegia sortu zuan
Muskaria’'n. Gero emendik Gipuzkoa’ra zabaldu
bait zan 1793’garren urtean Bergara’ra, Esan be-
zela, San Millan’go elizan obiratua dago.

Bestea, Agirre kardenala degu. 1630'n jaioa,
Logrofio’tarra. Salamanka’ko irakaslea, idazle bi-
kaifia. Aita Santuaren etsaien aurka, asko idatzi
zuan. Kardinal izendatu zuten eta Erroman il zan.
San Millan’eri eskeifii zion bere biotza; orrengatik
onera ekarri zuten. Ikusten degunez, etxe onek, eli-
zari ta gizarteari, bere gizon jakintsu ta sainduen
bidez, arrigarrizko mesedeak egin dizkie.

Gaur, berriz ere, lengo itzala, lengo jakintza itza-
la euki dezan, monastegia indar berritzekotan da-
biltz. Toki egokia daukate, gauza asko gaurko gi-
roari dagozkionak egiteko. Inguruetako erri guz-
tientzat Teknika-ikastetxe bat ez litzake gaizki eto-
rriko. Egoki izango litzake etxeko liburutegia jakin-
tsuentzat irikia egotea. Udarako goi-maillako ikas-
keta nagusiak, bearrezkoak dira, etxe ortatik len za-
baldu zan argia, berriro ere agertzeko. Jakintza

ta sinismena zuzpertzeko toki egokienetakoa San
Millan.

San Millan gaur

San Millan, erri baten eta ballara osoaren izena
da gaur. Ballara iru errik osatzen dute.

Erria, berriz, mendi-artean sartua dago geiena,
Kukullw’pean, Kardenas ibaiaren gaifi aldean ez-
kerretara. Erria ta ibaia bitartean, baratza eder ba-
tzuek daude. 562 bizilagun ditu, ta 120 sendi;

Logrofio’ra 44 kilometro daude. Erri au bi kale lu-
zeak osatzen dute; etxeak arriz eta lurrez egifiak
agertzen zaizkigu; margoz gorri-antxa.

Mendi aundiak, baso galantak eta arkaitz-tarteak
bertan ikusten dira. San Lorenzo’ren gallurra maiz
txuri agertzen da. Berzeo, San Millan’dik bizpairu
kilometrora dago, Naxera’ko erregebidea erditik di-
joakiola; beste 422 bizilagun ditu. Joan dan gizal-
dian egindako eliza, erri barruan dago; lengoak
ibaia ondoan zeukan eta ugolde batek ondatu
zuan.

Aurrez aurre jaiotza batean bezela, Estollo errix-
ka dago, bete 318 biztanlekin. Iru erri auek, larre,
mendi ta baso gauzetarako, alkarte bat osotzen du-
te. Iruek 3.800 pagadi ektareai etekifi ederra atera-
tzen diete; urtero iru edo lau milloi.

Basoak berritzen dijoaz, batez ere Estaduaren la-
guntzarekin. Bide berri bat, San Lorenzo'tik barre-
na Ezkarai'ra egiten ari dira; esango nuke oso
aurreratua dagola. Bide ortan, San Millan’dik biz-
pairu kilometrora, Rio izeneko auzoa dago, oso baz-
ter polita ibajaren ondoan; etxe asko kutsu aundi-
koak erdi-erorian daude, Karmen izeneko eliza ber-
tan dauka.

San Millan erria, oso goien dago. Lekaidetxe be-
rria 640 metro goran, eta goiko lekaidetxe zarra,
820.

Erri ontan danon beiak, batera bilduta, larrean
bazkatzen dituzte; eunen bat gutxi-gora-bera.

Gizon geienak, nekazariak dira; ba daude biz-
pairu unai ere; besteak, basoan; eta ardiekin lau
artzai. Errotan lau langille dabiltz. Batzuek, bo-
tillentzat sareak egiten.

Lekaidetxe eder ori bertan daukatelako, bertako

seme asko elizgizon egin dira; ogei ta amar lekai-
de, eta Peru’'n gotzai bat.

Erriko alaba ospetsu bat ba dago, Argentina’n bi-
zi dana, Maria de la O. Lejarraga, erdal-idazle bi-
kaifia.

Logrofio’ra lanera asko dijoaz, abere-iltokira. Au-
tobusak jartzen dizkiete egunero. Lurgintza atzera-
tu xamarra daukate oraindik.

Gazteak, Naxera'ra joaten dira igandetan. Len
bertan zeukaten zinea ta dantza.

Pelota emen asko galdu da. Len geiago egiten
zan. Orain dala ogei urte, ba zeuden dulzainero
onak; Robustiano Fernandez 0so ezaguna ta Jazin-
to Lorenzo tanborreroa. Erriko festak, azaroaren
12’an San Millan egunez egiten dituzte; beste egu-
na, agorraren 26’a, Errelikien aldatzea ospatzeko.
Goizean, meza nagusi abestua ta ondorean bi egun
oletan ibillialdia ederra. Bi egun oietan bertako dan-
tzariak, erriko dantza berexiak dantzatzen dituzte
Santuaren kutxatilla-aurrean.

Erromeria, berriz, San Antonio’ren urrengo la-
runbatean egiten dute. Len, garagarrillaren ama-
seian. Erromeri onek, erri-kutsu zarra dauka. San
Millan’ek berrogei urte igaro zuan ”Disterzios”
izeneko mendiko kobara joan oi dira alkarrekin.
An goien orain baselizatxo bat dago.

Erriko eliza nagusian biltzen dira. Erri 0soa,
Gurutzearekin dijoa, letarik kantari. Auek bukatu-
takoan, emakumeak etxera biurtzen dira. Zaldiz
dijoaz gizonak; bi ordu terdiko bidean. Azkeneko
zelaian egiten dute gosaria. Ondorean, errenkan,
banaka, errosarioa errezatuaz bide-xior batetik igo-
tzen dira baselizara. Baselizan meza. Ondorean,
illen alde errosarioa esanaz jeixten dira zelaira.

San Millan, San Felix, San Lorenzo, Balbanera ta
Tolofio’runtz begiratuaz, aitagure bana esaten du-
te. Beko zelaian, amabitan, Anjelus ta bazkaria.
Janaria prestatzeko sua arbekin egiten dute.

Bazkal-ondoan, eskerrak ematen ta aitagure ba-
na errezatzen dute Naparroa’ko errege Santxo aun-
diaren eta aren seme Garzia IV’aren izenean, erri-
koetxekoekin batean.

Zugaitz bat ebakita, erriko zar bat igotzen da,
itzaldi jator bat egitera. Atsaldeko gosaria artu on-
dorean, gelditzen diran ezurrak bilduta, urbiltzen
diran zakurrei ematen dizkiete. Gazteak, zakurrak
arrapatu eta, estalkietan gora botatzen zituzten
orain dala gutxi arte; aidean karrexika jartzen zi-
tuzten danak ler-eginda gelditu arte, bai zakurrak,
bai gazteak.

Errian berriz, Gurutzearen atzetik sartzen dira,
Amabirjifiaren letariak errezatuaz. Erromeri onek
aberastasun aundiak ditu; ibilaldi luzea, lagunat-
tea, San Millan’en gurtza, Naparroa’ko erregen
oroimena. Benetan, egun sakona ta alaia, bi gauza
auek bata bestearekin ondo lotzen dirala.

Naita-naiez, aipatu bearra daukagu, goiko lekai-
detxe zarreko zaindaria. Berari esker, orain ondo
gordeta dago eliza zar ori, baita zaindua ere. Gaifi
artara urbiltzen diran guztientzat, lagun zifiezkoa
da; ondo daki ango edestia azaltzen. 1964’garren
urtea ezkerotik dago emen. Izena, Tarsizio Leja-
rraga. 57 urte ditu; oraindik gizon gordifia, baita
jakintsua ta gozoa ere. Erriko alkatea izana. Berari
esker, antolatu zuten kale nagusia, baita errira ura
ekarri ere. 1964’ garren urtean San Millan’en base-
lizaren ibillialdiko zakur erasotzea berak galerazi
zuan. Orain dala bederatzi urte arte baratze lanean

jarduten zuan. Gafiera olerkaria degu. 70 olerki
erderaz egifiak dauzka, ” erromanzeak eta dezimak”.
Bere seme-alabentzat ere Lekaidetxe zarraren edes-
ti bat idatzi du. Beste lantxo bat bertako artzaiei
buruz egifia dauka. Amaika ipui zoragarriak esaten
dizkigu.

Berari esker orain lekaidetxe zarra, edozein or-
dutan ikusi leike, baita une zoragarri bat igaro ere,
berari entzunez. Lenengo urtean 500 biztanle izan
zituan, 1973 garrenean berriz 13.600. Euskeraz
buruz ikasitako esaldiak, poza ematearren euskal-
dun guztiei esaten dizkie. Egia agertzen alegintzen
da ta San Millan’ek Euskalerriarekin dauzkan loka-
rri estuak agertzen. Bere ezpafietan, Euskalerria ta
euskal-gizon jakintsu ta ospetsuen izepak maiz di-
tu. Emendik bertatik, esker beroenak bidaltzen
dizkiot. Orrelako gizonak, orrelako toki berexitan
Euskalerriari asko laguntzen diote. Berari esker be-
ko lekaidetxeak lengo papeko zar asko bereganatu
ditu; oietatik bat, Astigarribia Gipuzkoa’ko erriaren
izena aipatzen duana. Orrelako gizonak izan ba ge-
nitu len emen, bertako aberastasunak obeto zain-
duak izango lirake. Asper gabeko alkar izketaldi
batean entzun nion, bere aitonak esanda zekiala,
erri ontan amak aurren galtza zulatuak lekaidetxe-
ko larruzko liburu zarrez konpontzen zituztela; ez
ordea gaur, joan dan gizaldian baizik.

San Millan’go mendietan, ba dago beste bitxia
aipatu bearra. Baso eder asko ta ur garbiak, baita
2.000 urteko zugaitz bat, agifi zar bat. Ba nuan
ikusteko gogoa. Baso zaindariarekin joan gifian.
Bakarrik arkitzen zailla da.

San Millan’en baseliza parean, aurrean, ba da-
go mendi-bidea. Ura artu genuen. Zoragarrizko pa-

gadiak igarota, agorraren inguruan marrubiak zeu-
dela, osaki landare ta belarrez bazterrak beteak.
Mendi zaindariak dionez, “ura, antibiotikoen min-
tegia”. Mendiaren erdian gurutzebide bat dago, es-
kubikoa utzi ta ezkerrekoa artuta, pixko bat igo ta
arkaitz baten saietsian dago. Toki oneri Pikomen-
daiza deitzen diote. Zugaitza benetan zarra, adar
eder asko ia illak dauzka, baifian ez da geiago be-
rritzen. Ba omen ditu berreun urte iltzen dijoala,
gure laguntzalleak zionez; eriotzarako beste bost
eun urte bear. Uraxe bai dala mendi aietako eder-
gallua. jBeste aritz eta pago bikaifiak eta ikustera
joateko aifickoak bai, baifian agifi ori, baztar aie-
tako asaba zar! Bera jaio zanean, ludian Zesar Au-
gustok agintzen zuan. Zesar erromatarren buruza-
gi nagusiak dionez, Kantabruak, gudagizon onen
mutillen aurrean beren buruak galduak ikusirik,
mendi-gallurretan agifien ostoz egindako salda
edanez beren buruak galtzen omen zituzten. Kan-
tabro aietan euskaldunak ere izango ziran. Zerga-
tik ez bertakoak? Agifi ori agurtzera belauniko
joan bear genuke. Europa’ko beste lurralde batean
ba lego beste begirapen lioteke! Gu, besteak aifia
ez izaki?

San Millaw’en bizia bersotan

Euskalerriaren gauzik berexiena bere abestiak
dira. Euskaldunak gogotik abestutzen du. Elizan
sartzen gerala, abestirik gabe ez dago erriaren egi-
tazko otoitzarik. Ez dago abestirik gabeko egitazko
bazkaririk.

San Millan'i buruz, ez dut oraindik euskal abes-

tirik arkitu; Azkuek eta Donostik ez dauzkate.

Egokia deritzait, abesti berri bat euskeraz San Mi-
llan’i eskeintzea. Bersotan euskerazko abesti eder
bat merezi du. Erderaz ba dauzka bersoak; Berzeok
eginak. Kastildarrak baifio gutxiago al gera gu, gu-
re santua goraltzeko? Mesede au, Jon Ofatibia’ri
eskatu diot, bai berak gogotik egin ere. Ar dezala,
San Millan’ek, Euskalerriaren opari ta esker-ona-
ren ezaugarri bezela.

Bi itz, Errioxa’ko euskaldunei

Errioxa’ko euskaldunok; maite ezazute Ebro
ibaia, gure egitazko Euskalerriko aita. Naparroa’ko
esaera zar batek ala dio: ”Arga, Ega ta Aragoi
ibaiak, Ebro gizon egiten dute”. Bere inguruan
dauden lur zoragarri oiek, izan ditezken ederre-
netakoak dira. Orko masti, igali, aize bizi, margo
argitsu ta lur gozoak paregabekoak ditugu. Gai-
fiera Errioxa’ko lurrak euskal-kutsu aundikoak di-
ra. Ikus; edestia, izenak, oiturak, dantzak, arpe-
giak. ..

Zuen lurralde orren euskal-mamia azaldu beti.

Agertu, agirian. Errioxa’n, euskaldunok, euskaldun
bezela jokatu. Lur ortan euskal-arnasa bizirik dago
bazterretan.

Euskaldunok, bildu zaitezte zuen artean. Alkar-
tu ta indartu. Etzaiteztela bakardadean gelditu ta
bizi.

Batez ere gauza bateri eutsi; euskerari Zuen
izkuntza zarra, maite ta zabaldu. Beste toki askotan
egiten ari diran bezela, ikastolak sortu ta pixtu.

Aritzaren antzera, euskal nortasuna sendotu ta
zuzpertu, gure emaitza ugaritu.

Lenengo ikastola sortzen alegindu ta egun artan
oartuko zerate, bear dan bidea arkitu dezutela; eus-
kerak emango bait dio Errioxa’ri, aspalditik eska-
tzen ari dan arnasa. Lurrak maiatzeko euria bezela,
Errioxak euskera itxaro du.

Kalagurri, Naxera, San Millan, Berzeo... Euska-
lerriko izen aundiak dira.

Errioxa, Euskalerria da. Zuen eskuetan datza.
Lanaren bitartez, zuek argia ta bizia emango dio-
zute.

Zuen jokabidea, or, euskeraren ta Euskalerria-
ren berpiztea izan dedilla.

du ikustea. Orain dala bizpairu urte, zati aundi bat
erre egin zan. Gaur, ederragoa altxa dute. Naiz
gauza asko betiko galdu, etxeak irabazi du.

Emezortzigarren gizaldian, Bentura Rodrigez
etxegilleak egin zuan gaurko eliza, neurri egoki-
koa, atsegifia, argitsua.

Eliza azpian, aztarna zarragoak agirian ipifi di-
tuzte; erromaniko ta bisigotiko garaiko zuztar za-
rrak antxe ikusten dira. Ibillialditxia, erromanikoa,
amaikagarren gizaldikoa, ez da nolanaikoa, Euro-
pa’n onenetakoa baizik. Arrizko Amabirjifia guztiz
ederra, erromanikoa, ate ondoan datza. Aurreraxea-
go, Santo Domingo’ren lenengo illobia; iru urte
emen igaro zituan; gotiko irudi etzana gure San-
tuaren irudia, iru leoi erromanikoen gaifiean datza.

Klaustroko ertze batetik, iriki berria daukaten
museora jetxi gifian; orain dala gutxi antolatua
daukate. Gauzik ederrenak eta zarrenak, antxe to-
lestatu dituzte. Ez nolanaikoak; marfilezko kutxa-
tillak, amaikagarren gizaldiko liburuak, irudi erro-
maniko ta gotikoak ta gure Santuaren kaliza, be-
rak agindua ta erabillia. Litroterdi edangaia euki-
tzeko egifia, zillarrezkoa, etxe ortan daukaten gau-
zetan ederrenetakoa. Ibillialditxi ortan, beste al-
dean, emezortzigarren gizaldikoa, bitxi berexi bat
daukate, osategia.

Gaba igarotzeko gela berriak ezin obeak eman
zizkiguten. Etxe ortan, otoitz giroa ta pake-kutsua
arkitu genuen. Gogo-ariketarentzat toki berexie-
netakoa. Santo Domingo’ren emaitza oraindik na-
bari da.

Lekaidetxe au oso zarra degu, bisigodoen garai-
koa asiera. Aldamenean Karazo mendi gaillurreko
gaztelua F. Gonzalez’ek eskuratu zuanean, aurrera

abiaturik, ustekabean, lekaidetxe bat, emen bertan
arkitu omen zuan. Eliza San Sebastian’i eskeifiia
zeukaten. Andik aurrera lekaidetxe oneri asko la-
gundu zion Kastilla’ko Kondeak; 919’garren ur-
tean lurrak eman zizkion.

Almanzor moroen buruzagia onera etorrita, 980’
garren urtean berriz eraso ikaragarria artu zuan.
Geroago, 1041’garren urtean, San Millan’dik di-
joakio Santo Domingo ta onen bitartez lekaide-
txeak bizi berri ta indartsu bat artuko du; eliza,
etxe, inguruak, giroa, ori dana gure Santuaren la-
na izango da.

Santo Domingo, 1073 garren urtean iltzen da ta
ia 1076 garrenean santua izendatzen dute. Egun
ori ospatzeko Kastilla'’ko erregea Alfonso VI ga-
rrena etortzen zaie. Urte ortan bertan, inguruko
erri batzuek, etxe oneri, "Cid” Kastilla’ko buruza-
gi guztiz ospetsuak, uzten dizkio.

1088’ garren urtean eliza sagaratzen dute ta ibi-
llitokitxia bukatzen. Gizaldiekin lekaiden gogo-bi-
zitza asko makaldu zan eta 1512 urtean Vallado-
lid’ko benediktarren bazkunera biltzen da.

1855 urtean, lekaideak, Espaifii guztian beze-
la, emendik botatzen dituzte ta urte ortan bertan,
Solesmes lekaidetxea Franzia'n Dom Geranger jau-
nak irikitzen du, 1880’garren urtean Silos berpiz-
tuko duna. Geroztik, gizon jakintsu ta zuzen uga-
ri bizitu dira emen.

Silos’ko ibillialdia, ez genuen bakarrik gauza
eder batzuek ikusteko edo bizpairu egun zoraga-
rriak igarotzeko egin. Gure elburua bestea zan.
Santo Domingo’ren euskal nortasuna, bertatik bet-
tara, ezagutu nai genuen. Ez digute beifiere esan,
baifian Santo Domingo erabat euskalduna zan.

Orain arte, gure gizon au, Kastilla’kin erabat lotua
zeukaten. Gure Santu onen eriotzaren 900 urte-
muga betetzen dala, bere euskal nortasuna ta iza-
kera agertu nai genuke. Edestian gauza asko alda-
tu bearrak daude; au bat.

Santo Domingo, 1000 garren urtean, Errioxa’ko
Cafias errian jaiotzen da. Orduan, Errioxa Napa-
rroa zan eta orduko naparrak erabat euskaldunak
genituen. San Millan’go lekaidetxean zuzendari be-
zela aukeratu zuten. Orduan Naparroa'n zegoen le-
kaidetxerik ederrena San Millan genuen. Garai ar-
tan bai liburu ta ederti lanetan, yayoak ziran emen-
go lekaideak. Orduan emen egindako lanak gaur
oraindik najkoa aitortzen dute.

Santo Domingo, 1041’garren urtean Silos’era
dijoa, Almanzor’ek ondatutako lekaidetxea zuzper-
tzera. Kastilla'’ko erresumara aldatzen du bere bi-
zia. Ezin deguna aztu da, Kastilla'’ko erregea Na-
parroa’koaren anaia zala, Santxo Il Aundiaren se-
mea, erabat euskalduna ta euskeraz garbiasko min-
tzatuko zana. Kastilla’ko erresuma Naparroa’tik
sortua da, ta ez beste iftundik. Amaikagarren gizal-
di ortan Kastilla’ko lur zati aundietan, euskaldunak
bizi ziran; Kastilla ere orduan Euskalerriko lur
zati bat zan.

Kastilla’ri orduan, jakinduria, artearen goi mai-
lla, San Millan’dik, Naparroa’tik ain zuzen eraman
zion Santo Domingo izeneko napar euskaldun ba-
tek.

Santo Domingo, santua, argia ta jakintsua ge-
nuen. Kastilla’ri kulturaren bideak iriki zizkion.
Gero, bai, eztabaidak sortu ziran; Garzia Napa-
rroa’ko erregea ta Fernando Kastillakoa, \}bi anai
olen artean. Burrukan Garzia il zuten, Kastilda-

rrak irabazle atera ziran eta geroztik auxe agertu
digute; Garzia gaiztoa zala ta Fernando ona, San-
to Domingo Garzia'kin asarretu zala lekaidetxeko
ontasunak eskuratzen etziolako utzi ta Fernando’k
berekin batean artu zula. Irabazlea ona ta galtzai-
llea txarra; ori ala agertzen dign gaur arte egin-
dako edestiak. Guk ori ezin degu ontzaz artu. Or-
tarako gure arrazoiak ba ditugu.

Esaten digute, Garzia erregeak, San Millan’go
diruak eskuratu nai zituala. Ori etzaigu buruan sat-
tzen. San Millan’ek izandu zuan ongillerik aun-
diena Garzia erregea zan. Beko lekaidetxe galanta
ta erosoa egitea, bere asmoa zan. Berak asi zuan
gaifiera. Orduan, nola leike dirua eskatzea, berak
etxe berri bat eskeintzera dijoakiela? Bi errege
oien arteko burrukan, beti bezela ez ote zuten eli-
za tartean sartu nai? Eliza tartean sartzerakoan,
aitzaki bezela artzen bait dute, arrazoia berekin ba-
tean eramateko. Orrelako burruka izan ondorean,
egia nun dan jakitea zailla da. Irabazleak, eskubi-
de guztiak bere alde jartzen bait ditu.

Garzia erregea ta Santo Domingo’ren artean
eztabaida sortu ba zan, ez ote leike izatea, batak
lekaidetxe berria egin nai zualako ta besteak ez?;
baifian ez Naparroa’ko erregea gaizki jokatu za-
lako. Gero jakifia, kastildarrei ondo etorri zitzaien
gertatuko gauzak beren alde aldatzea; aitzakiak
indartsuen edo irabazlen aotan, errax arrazoi aun-
dien indarra artzen bait dute. Nere ustez, bi errege
oien arteko burrukan etzeukaten Santo Domingo
nastu bearrik. Edestiaren aurrean, Garzia'ren ize-
na zikintzeko, Santo Domingo ondo etorri zi-
tzaien.

Esan dezakeguna da, Santo Domingo Naparroa’

ko euskal erresumatik Kastilla’ko erresumara alda-
tu zala, Silos’ko etxea zuzpertzearren eta bere la-
na ondo bete zula. Naparroa'n artutako jakinduriaz
kutsatu zituan ; garai artako artea oraindik ikusi de-
zakegu Silos’ko liburuetan eta eskulanetan, artean
batez ere. Gure Santu onen bitartez, diotenez, mo-
roen artetik kristau asko askatu zituan, baita mi-
rariugari egin ere.

Amaikagarren gizaldian, Kastilla'n Santo Do-
mingo’k bere santutasunaren eta bere goi-arnasa-
ren bitartez, Jainkoaren maitasuna, otoitz giroa,
artea ta jakintza zabaldu zituan. Berez, euskalduna
genuen eta euskaldunak eman dezaken neurririk
aundiena agertu zuan. Beste aldetik, San Millan’go
kultur mailla ta santutasuna Kastilla’ri biotz zaba-
lez eskeiiii zizkion. Orrelako gizonak, gizarte baten
gidariak dira ta lurralde baten argi berexiak.

Silos’en gaur, oraindik agertzen dan edertasuna,
euskaldun baten lana da, Santo Domingo’rena ain
zuzen.

Opari bezela ta eskerraren ezaugarri, gure San-
tuaren ezurren aurrean Don Manuel Lekuona’k eta
nik, Silos’ko Santo Domingo’ren meza euskeraz
eman genuen. Kastilla'’ko argi eder au etzan kas-
tildarra, euskalduna baizik, Errioxa’ko San Millan’
en ezia ta azia; ori beti gogoan euki.

Orain beste zerbait, nere lan au amaitzeko.
Yekla'ko mendi tarte zoragasriak ikusi gabe, ez
alde egin Silos’tik, arren.

San Millan 1074 Estibaliz

Estibaliz’ko urtegunik zarrena, gaur arte arkitu
deguna, 1074 garren urtea da. Aita Serrano’k, San
Millan’go liburu zarretan arkitu zuan, ”Albaro
Gonzalez de Gineak San Millan’eri Estibaliz’ko es-
kubiko aldarea opari egifia”.

Urte orrek eta opari orrek, gauza asko esan nai

dizkigute. Alde batetik, San Millan’go lekaidetxea-
ren garrantzia garai artan. Orduan San Millan’ek
zeukan indarra ikusten degu. Gaifiera San Millan
eta Estibaliz’en artean artueman bat azaltzen zai-
gu. Biek lotuak daude. Estibaliz Euskalerriko bio-
tzean daukagu, San Millan berriz orduan erabat
euskalduna, egoaldean azkeneko muturrean. Eus-
kal-arnasa berdifiak lotzen ditu ta sinismena alde-
tik Estibaliz’eri bizia ta indarra San Millan’ek ema-
ten dio.

1074 garren urte orrek, esan nai digu, San Mi-
llan Estibaliz’ekin lotzen duan kate luzea, anaiarte
baten antzekoa dala, biyek erabat euskaldunak eta
gaifiera sinismenaren indartzea beitik gora dato-
rrela.

Asiera oiek garrantzi aundia daukate, naiz gero
garaiak eta jokabideak aldatu. Bi etxe oien artean
izandako lokarria ezin degu ukatu ta gauza on ba-
terako agertzen zaigunean ezin genezake aztu.
Urte ori urruti gelditzen zaigu baifian, San Mi-
llan’ek Estibaliz’eri arnas berri bat emango ziola
ezin dezakegu ukatu. Garai artan gaifiera, Estiba-
liz bakarrik etzegoen San Millan’ekin lotua, Araba
osoa baizik. Arabatarrak, aruntz eta inguru aietara,
asko zabaldu ziran eta San Millan’dik artu zuten
sinismenaren sendotasuna ta zuzpertzea. San Mi-
llan’go lekaidetxeak ederrak ba dira ta garrantzi
aundikoak, Estibaliz gaur, Euskalerriko lore zoraga-
rri bat daukagu. Merezi du daukan dizdira agertzea.
Bere edestiaren bitartez, bere bizia nolakoa izan dan
jakingo degu. Arabatarrentzat, garrantzi aundia
dauka Estibaliz’ek.

1138 garren urtean, Maria Lopez Estibaliz’koak,
Naxera’ko Santa Maria lekaidetxeari eliz au ema-

ten die. 1432 garren urtean Ayala’ko sendiaren es-
kuetara etortzen da. 1542 garren urtean Gaizteiz’
ko gaxotegiak eskuratzen du. Geroztik 1836 ga-
rren urtea arte kapellauak San Millan’go lekaiden
begipean bizi dira. Azkeneko urte ortan, lekaideak
Estibaliz uzten dutela, eliza baserri batean biurtzen
dute. 1921 garren urtean, Gazteiz’ko eliz barrutiak
eskuratzen du ta 1923 garrenean Silos’ko benedik-
tarrak datoz bizitzera. Auek etxea uzten dutela,
1963 garren urtean, Lazkano’ko benediktar euskal-
dunak datozte, oraindik bertan daudenak. Aurten,
1973 garrena, Amabirjifiaren irudiaren koronazio
50 urte betetzea ospatzen dute.

Emengo elizak ba dauka bere garrantzia. To-
ki oneri bere izen aundia Amabirjifiak eman dio.
Emen Dona Maria ospatzen da, etxeak Amabirji-
naren izena darama ta irudi zarra guztiz ederra
amaikagarren gizaldikoa erriak asko maite izan du.
Araba’ko errialdeak Arriaga’ko alkartean biltzen
zirala amalaugarren gizaldia arte erabaki nagu-
siak artzeko, Amabirjifiaren irudi au eramaten zu-
ten. Bere aurrean biltzen ziran Araba’ko agintariak.
Alfonso XI garrenak, bere aurrean Araba’ko fue-
roak ontzaz eman zituan. Urtean bein Jainkoaren
auziak, jauntxoen eztabaidak konpontzera Estiba-
liz’era biltzen ziran.

Gaifiera diote, maiatzaren lenengo egunean zaz-
pi probintzietako cuskaldunak emen biltzen zirala
ta Zeruko Amari zuzi aundi bat eskeintzen.

Gaur berriz, Estibaliz’ek, sinismena aldetik, bere
garrantzia dauka. Sendiak Amabirjinaren babesean
maiz biltzea atsegin dute. Beste batzuek igande goi-
zetan ofiez datoz emengo argiaren billa. Besteak
anima berritzera urbiltzen dira.

Gaur benediktar euskaldunei eskerrak, euskal
kutsu aundia dauka Estibaliz’ek. Neska askori ipifii
diete izen ori. Euskerazko bataioak egiten dira. Eus-
keraz ere itzaldiak egiten dituzte elizkizun batzue-
tan. Tkastoletako aur asko etortzen zaizkie agurtze-
ra. Gaifiera euskal jai bikaifiak egiten dituzte; aiz-
kolariak, dantzariak eta abar. Joan dan urtean apai-
zentzat euskerazko ikastaroa eman zuten. Gaur eus-
kalduna Estibaliz’en bere etxean dago.

Ba daude ere arri ederrak, usai zarrekoak, bai-
ta euskalkutsu indartsua. Estibaliz’ek, Araba’ri eus-
kal arnasa ematen dio. Ez da nolanaiko tokia. Ama-
birjinaren maitasuna zuzpertzeko indargillea, sinis-
menaren abea ta euskal kulturaren iturria, Baita be-
giarentzat atsegifia. Emengo arri ederrak aipatu bea-
rrak ditugu. Amabirjifiaren irudia bikaifia degu;
erromanikoa, amaikagarren gizaldikoa, aundia,
Araba’n zarrenetakoa, Estibaliz San Millan’ekin lo-
tu zuten garaikoa.

Eliza bera bitxi bat da. Barrengo neurriak eta
arriak ematen diote paregabeko edertasuna. An
sortzen dan ixiltasuna ta pakeak, ez dauka neurri-
rik; otoitza egiteko tokirik bikaifiena. Ez da oso
aundia baifian bai zoragarria. Elizak iru buru erdi
borobillak dauzka; erdikoa aundia, bazterrekoak
txikiagoak. Ezkubikoan, bataio ponte bikaifia dago,
amabigarren gizaldikoa. Erdiko sapaia eusten du-
ten lau abe buruak, irudiak dituzte; Salbazioko
kondairaren zatiak, Ebaren tentaldia, zigorra, peka-
tuaren ondorengoak eta Maria’ri Aingeruaren agu-
rra.

Egoaldera ematen duan ateak, ba dauka lana
aundia arrian egifia. Latinez bere izena dauka, ”zo-
ragarria”, esan nai duana. Atearen bi aldetan, bina

abe daude beren abe-buruekin; landareen antzeko
irudiak ugari arrian egin dituzte. Ezker aldean, bi
irudi guztiz ederrak, Aingerua Amabirjifiarekin.

Erromaniko eliza polit bat ikusi nai duanak, Esti-
baliz’ko ibillialdia ez du alperrik egingo.

Zorionez toki polit oneri ta emengo Amabirji-
fiaren irudiari abesti alaiak euskeraz egifiaz ardu-
ratu zaizkigu gizon ospagarri batzuek; ezin ditu-
gu aztu Antonio Urreztarazu’k egifia ta Nemesio
Etxaniz'ena. Estibaliz zer dan ikusi degu. Ez litzake
gaizki izango, nolakoa izan bear lukean aipatzea.

Esku lanetik bizi diran lekaide euskaldun ba-
tzuek toki eder onen zaindari daudela, Estibaliz izan
bear luke otoitza egiteko kabia. Eliza ondoak, otoi-
tza sortzeko bear dan ingurua osatu bear lukete.
Eliza ondotik baztertu bear lituzkete berebillak,
gazten jolasak, futbola, radio tresnak, bazkaldarrak
eta abar. Eliza inguruak erabat otoitza egiteko ba-
bestu bear lituzkete, ez beste ezertarako. Berebil
tokiak eta gazten jolasetarako, lekaidetxe aurrean
eun metrora, zelai batzuek antolatzea oberena, ez
eliz ondoan. Dana berebillez josita egun batzuetan
ikusten degula, ematen du eliz batreneraifio sar-
tu nai dutela edo berebil perian gaudela.

Gero arte zarra, dan bezela, bere soiltasunean
agertu bear lukete; azkeneko lanak zorionez, ot-
tara dijoaztela, esan nai digute. Aundi naiak dana
galduko luke.

Tkusia dago, sinismena zabaltzen Estibaliz'etik
aleginduko direla gure lekaideak. Ortarako dau-
de. Baifian auen intelektual lanak berexia izan bear
luke, aspalditik asita Araba’n erriaren eta sinisme-
naren alde lekaideak egin dituzten lanak agertzea.
Onela ikusiko genuke nola lekaideak Jainkoaren

laguntzalleak izan diran sinismena sendotzen ta
erriaren nortasuna osatzen.

Aspaldiko lekaide bakartarren aztarna zarrak
ugari arkitzen bait dira Araba’n.

Datorren urteak, 1074 garrena oroituarazten di-
gu; Estibaliz San Millan’ekin 900 urte lotu zute-
la. Naiz aspaldiko garaia izan, esan aundikoa degu.
Estibaliz’ek zaindu bear luke Araba’k San Millan’
ekin euki ditun lokarriak, artuemanak eta lagunar-
tea. Lokarri oiek berritzeakin Euskalerriak asko
irabaziko luke. Estibaliz’ek eta Araba’k San Millan’
ekin zor aundiak dituzte. Eskertsua izateak, gizata-
sunaren mailla agertzen du. Zoritxarrez, desegin
zan orduko lokarria, gaur berritu bear litzakena.
Onekin sinismenak irabaziko luke, baita euskalza-
letasunak. Arabatarrekin batean, urtero joan bear
lukete Estibaliz’ko lekaideak San Millan’era, agu-
rra, eskerra ta oparia eskeintzera. Orrexek bigun-
duko lituzke Errioxa’ko biotzak eta euskal kultu-
rari bide zabal bat irikiko litzaioke.

Datorren urtean, 1074’garrena, ospatzea merezi
luke ta ez nolanai. Oroigarri bat, betiko sortzea,
merezi luke; batez ere oroitzeko San Millan’ekin
euki zuan lokarria. Bear ba da, ez litzake gaizki
izango domifia eder bat sortzea, erriak eskuetan eta
begi aurrean daukala, garrantzi aundiko gauza ba-
ten oroigarri bezela.

Noizbait, Estibaliz’ek San Millan’dik laguntza
artu ba zuan, gaur ordaintzea egokitzen zaio; otoi-
tza ta euskal arnasa izan bear luke bere opari be-
rexia.

Astigarribia 1081

1963’garren urtean, ”B. R. S. V. A. P.” aldizka-
rian, irugarren zenbakian, Don Manuel Lekuona’
ren lan bat erderaz, agertu zan, izen onekin, ”Bi-
sigotiko artea Gipuzkoa'n ote? Astigarribia”. As-
kori, ustekabe aundia eman zien lan orrek. Uste
bait zuten aintzina garaiko arterik Gipuzkoa'n etze-
gola. Askorentzat, sinismena ere gure artean beran-

duko gauza zala, aitortzen zuten. Don Manuel de-
gu, aurrenekoa, bisigotiko tankera Astigarribia’ko
arkuari eman ziona. Bere begi zorrotzak, gutxinaz
uste genuen tokian arkitu zigun garai zarreneko az-
tarna eder bat.

Zer degu ta nun dago Astigarribia? Deba ibaia-
ren baztarrean, Arno mendiaren egalpean datza.
Eliz bat ikusten da ta inguruan amabost baserri.
Etxe auetako askok, jauregi antza daukate. Galtza-
ra zarra ikusgarria goruntz dijoa; “estratia” dei-
tzen diote. Auzo onek, ibai ondoan ba du bere
kaia. Ementxen arkitu nai du Don Manuel Lekuo-
na’k “Tritium Tubolicum” izena, lenengo gizal-
dian Ponponio Mela’k deitzen duan tokia. Gaur
Motriko’ko auzoa degu.

Eliza ez da nolanaikoa. Bi zati ditu, bat bestea-
ren barrenean; bere izena San Andres. Bi or-
men artean dagoen ibiltokiari "kalostrea” deitzen
diote. Barrengo elizaren atzeko orman, kalostre al-
dera leio bat agiri da, arrizkoa, lau maillak osatzen
dutena. Ba ditu iru zati; burua, lepoa ta gorputza.
Noizkoa ote? Ondo asmatzeko bizpairu gauza go-
goan euki bear ditugu. 1081 garren urtean Alfon-
so VI Kastilla’ko erregeak, Errioxa’ko San Millan’
eri, Astigarribia’ko eliza, larreak, sagardiak eta kaia
ematen dizkio. Nola leike ori? Oso errexa da ori
ulertzen, dio Don Manuel’ek. Pefialen’en Santxo
Naparroa’ko erregea iltzen dutela, Alfonso VI Kas-
tilla’ko erregeak lur asko kentzen dizkio ta bere-
ganatzen ditu, adibidez Errioxa, eta beste zati aun-
diak, Gipuzkoa'n Naparroa’ko erregearenak zira-
nak, emendik aurrera Kastillakoenak izango dira.

Errioxa’kin batean, San Millan eskuratzen du ta
esku zabalik, lengo nagusiak bezela lur berriak

emanaz, laguntzen dio. Orrela gaifiera, Alfonso VI,
naiko zuan kristau sinismena San Millan’go lekai-
detxe indartsuaren laguntzarekin Gipuzkoa aldean
zuzpertu.

San Millan’go leyoak eta arkuak ez dira Astiga-
rribia’koen berdifiak, baifian bai antza aundikoak.
Nere iritziz, Astigarribia’koa ez da bisigotikoa, mo-
roen aurtenekoa, San Millan’go lekaidetxe zarra-
ren garaikoa baizik; erromaniko aurreko kutsua
daukate. Astigarribia’ko leyoaren buruak ba dauka
moroen estilo berdifia ta kutsua. Ba dakigu, San
Millan’en mozarabe artea ugari landu zutela XI
gizaldian, azkeneko berritze artan. Gizaldi ontan
bertan, Astigarribia’taz jabetzen dirala, San Millan’
dik gauza asko etorriko zitzaizkigun, baita artea
ere.

Gogoan euki bearra daukagu, San Millan’en be-
zela, Astigarribia’n, gizonaren antzeko illobiak
agertu zaizkigula.

Azaldu ditugun bi arrazoi oiekin, uste det nai-
koa dala esateko Astigarribia’ko leyoa, amaikaga-
rren gizaldikoa degula, San Millan’ekin lotutako
garaikoa.

Naiz San Millan'dik urruti gelditu, Gipuzkoak
ba ditu lau eliz, Santu onen izenarekin; Santa Ma-
rina’n (Bergara) San Millan’en baseliza, Gatzaga’'n
eliza, Zizurkil’en eliza ta Arkarazo’n (Aretxabale-
ta) eliza.

1981 urtean, Gipuzkoak jakin bear luke, Astiga-
rribia San Millan’i lotua gelditutako 900 urte di-
rala ta urte muga ori ospatzen alegindu bear luke.
Bere opari oroigarria eskeintzen nolabait egiten ja-
kin bear luke. Ezin degu aztu, Astigarribia’n dau-
kagun arku zoragarri ori, andik sortua dala ta gai-

fiera Gipuzkoa'ri goi arnasa ta gogo laguntza eto-
rri zitzaizkiola.

Orrelako urte mugak ospatuaz, gure edestiaren
zaifiak garbitzen ditugu, indartsuago bizi gaitezen.

LIBURUAK

Boletin de la Real Sociedad Vascongada de los
Amigos del Pais. Num. 3-1963.

”La otra Guiptzcoa”, de Ifiaki Linazasoro.

" Guipuizcoa olvidada”, de Luis Pefia Santiago.

Errioxa’k ez du berdifiik
negu t'uda-aldian...
Kardenats ibai-egaletan
bazkak guri ziran.
Seigarren gizaldi zir artan
sortu zan San Millan,
ta artzai-muti] txistua joaz
paketsu bizi zan.

Done Lorentzo mendipeak
Bertzeo du izena,

ta ibarrak lez, mendi gallurrak
euskal kutsuz dena.

Ango larruzko paperetan
arki ditekena:

idatzitako euskeraren
aztarnik zArrena.

Larretan dulun-ots artean
San Millan zebillen,

leitza-zuloan San Felizes
bein arkitu zuen.

Onen otoitz ta bizitz latzak
erakarri zuten

ta artzai-mutilla Jainko billa
aguro asi zen.

Kukullo’ko mendi batean
—arkaitz-zulo otza—

neketan dio Jainkoari
eskeintzen biotza.

Berrogeiren bat urteetan
bizitza zorrotza,

maitasun-egintzaz lortzen du
santu baten poza.



Bizitza santu orren berri
Gotzayak izan zun,

Tarazona'ra deitu eta
bertan zun apaiztu.

Jayoterrian erretore
zuurki sayatuz,

Kristorentzat biotz ugari
irabazi zitun.

Biotz aundi ta esku-zabal
izanik ausarki,

beartsuak etxe ondoan
aunitz zitun aurki.

Eliz-ondasunak banatuz
denen legungarri,

naigabetan zeuden kristauak
pozten zitun sarri.

Bekaizkeriz zuten San Millan
argatik salatu,

t'elizik gabe gelditurik
zan leitzera aldatu.

otoitz eta barau egifiaz
an neketan sartu,

ta santuen bizitza zion
Jaunari opaldu.

Beregana, sendatu zitzan,
asko joan oi ziran:

itsu, erren, burunastuak
agertzen zitzaizkan.

Ta Amaya’ko elbarrakin lez
——zenbat mirari an!—

gaxoak ziran sendaturik
itzultzen pozikan.

10.

11.

12.

Mirariz gafiera igarpen
edo profezia
ugari egifia izan zen,
bat arrigarria!
Kantabroei gogor mintzatuz
adierazia,
erraustua izango zala
euren Kantauria.

San Millan’ek ilta’re egin du
an naiko mesede,

illobira bai datorzkio
babesaren eske;

biozgabetuak azaltzen
dizkate euren neke,

eta ark ez du ifior bidaltzen
laguntzarik gabe.

Naparroa’ko Erreinua
indartuz batera,
zabaltzen doa San Millan’en
ospe ta jayera.
Eliz ta gaxotegi asko
eraikiz gafiera,
mixiolariak dakarzkigu
fedea sortzera.

San Millan’en bizitza zaigu.
bai, osorik eder;
jakingarririk esan gabe
ez dugu utzi ezer.
Euskaldun danak aren berri
jasoko du laster,
tez du egundafio aztuko

"LATXAGA i esker.



13. Aralar’en San Migel dugu

Goi-Aingeru argi,

Errioxa'n San Millan, berriz,
fedean eusgarri.

Zerurar biak lagun onak
guretzat izanik,

ar ditzagun euskaldun denen
betiko zaindari.

14. San Millan apal eta altsua,

—au garai zakarra!—

Euskalerria’k, beraz, ba-du
gaur zure bearra.

Txertatu zenion fedean
emayozu indarra,

ta xinixmen-etsayen aurka
iraun beza azkarra.

Irufia’n, 1973’ko Uztailla’ren 16an.

